
Kartikamasakrite Shiva Stuti Masa8

ಕಾರ್ತಿಕಮಾಸಕೃತೇ ಶಿವಸ್ತುತಿಃ ಮಾಸ 8

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ವಿವಾಸನಜನಾವನಽಽವಸಿತಭೂಧರೋಮಾಪತೇ
ವಿವಾಸನಿಗಮಾಂತಿಮಪ್ರಥಿಮಧಾಮ ಸೀಮಾಯ ತೇ .

ಅಹೀನಮುಖಭೂಷಣಪ್ರಿಯವರಾಯ ವಾರ್ಯಾಯತೇ
ಹರಾಯ ಪುರಭೇದಿನೇ ಗಜಹರಾಯ ತುಭ್ಯಂ ನಮಃ .. 58..
ಗವಾಮಧಿಪ ಶಂಕರ ತ್ರಿಣಯನಾವ ಪಾಹೀಶ್ವರ
ಪ್ರಸೀದ ಪರಮೇಶ್ವರ ಪ್ರಮಥನಾಥ ಸೋಮಾಂಕಧೃಕ್ .

ಶರಾವರಕೃತಾಬ್ಧಿಸದ್ಧರಿಶರೋರುಗರ್ವೋನ್ನತ
ತ್ರಿಷುಸ್ಥಿತಪುರಾವರ ಪ್ರಕಟಹಾರಿನೇತ್ರೋಜ್ಜ್ವಲ .. 59..

ಮೃಗಾಜಿನಧರಾಂಧಕಾಸುರನಿಬರ್ಹಣಾಽಽಶಾವಸ
ಸಮೀಕೃತಸುರಾಸುರಪ್ರಸರಣೋರುವೀರ್ಯಾಯ ತೇ .

ಭವಾರ್ಣವನಿವಾಸಿನೋದ್ಧೃತಕರಾವಲಂಬಾಯ
(ಭವಾರ್ಣವ ನಿಮಗ್ನಸಜ್ಜನಕೃತಾವಲಂಬಾಯ)

ವೃಷಾಂಗವರಚಾರಿಣೇ ವಾಸಿತಚೀರಿಣೇ (? ) ತೇ ನಮಃ .. 60..
ಸಮೀರಣಸುಪಾರಣಪ್ರವರಧಾರಿಣೇ ವೀರಿಣೇ
ಧರಾಧಿಪಸುತಾಮಿತಪ್ರಕಟಸಾಮಿಸದ್ವರ್ಷ್ಮಣೇ .

ಗುಣಾತಿಗಗಜಾನನಪ್ರಥಮಸಾಮಗಣ್ಯಾಯ ತೇ
ಶರಣ್ಯಪದಪಂಕಜಾನತಸುಪರ್ವಶರ್ವಾಯ ತೇ .. 61..

ಉಗಣಸ್ತ್ವಂ ಭಗಣಾಧಿಪೋರುಮೌಲಿ-

ರ್ಗಣನಾಥೋರುಗುರುಃ ಪಿತಾಸಿ ಶಂಭೋ .

ಶರಣಾಗತಪಾಲಕೋ ಮಹಾತ್ಮಾ
ವರುಣಾರ್ಚ್ಯೋ ಭವಹಾ ಪುರತ್ರಯಾರಿಃ .. 62..
ಪತಿರೇಕೋ ಭುವನಸ್ಯ ವಿಶ್ವಗಸ್ತ್ವಂ
ಮಯಿ ದೃಷ್ಟಿಂ ವಿತರಾದ್ಯ ಸಮ್ಮುಖೀನಾಂ .

ಅಧುನಾ ಮಧುನಾಧಿಕಾಂ ಮಹೇಶ

ವಿಧುನಾ ಚಾರುದೃಶಾ ಧುನೋತು ಪಾಪಂ .. 63..

- -

ಇತಿ ಸ್ತವೇನ ಮಾಂ ಸ್ತುತ್ವಾ ನತ್ವಾ ದೇವಂ ಮಹೇಶ್ವರಂ .

ಕಾರ್ತಿಕ್ಯಾಂ ಪೂರ್ಣಿಮಾಯಾಂ ತು ಹೋಮಃ ಕಾರ್ಯೋ ದ್ವಿಜೋತ್ತಮಃ .. 64..
ಕಪಿಲಾಗೋದ್ವಯಂ ದೇಯಂ ಸವತ್ಸಂ ಚ ಸದಕ್ಷಿಣಂ .

ಮಾಸಂ ನಕ್ತಾಶನೋ ಭೂಯಾತ್ಸೋಮವಾರೇ ಉಪೋಷಿತಃ .. 65..
ಕಾರ್ತಿಕೇ ಸೋಮವಾರೇ ತು ಪೂಜ್ಯೇತ ಪರಮೇಶ್ವರಃ .
ಚತುರ್ಷು ರಾತ್ರಿಯಾಮೇಷು ಪಾಯಸಂ ಚ ನಿವೇದಯೇತ್ .. 66..

ದ್ರೋಣಧುತ್ತೂರಬಿಲ್ವೈಶ್ಚ ಪೂಜಯೇತ್ಸೋಮವಾಸರೇ .

ಏಕಂ ವಾಪಿ ಚ ಧುತ್ತೂರಂ ಮಯಿ ದತ್ವಾ ವಿಲೀಯತೇ .. 67..

ಸರ್ವೇಷ್ವಾಪಿ ಚ ಮಾಸೇಷು ಸೋಮವಾರೋ ವರೋ ವರಃ .
ತತ್ರಾಪಿ ಶ್ರಾವಣಃ ಪುಣ್ಯಃ ಕಾರ್ತಿಕಸ್ತಚ್ಛತೋತ್ತರಃ .. 68..
ವಿಶೇಷಾತ್ಕಾರ್ತಿಕೇ ಮಾಸಿ ತಸ್ಮಿನ್ಪೂಜಾ ಮತೋತ್ತರಾ .

ಸೋಮಾರ್ದ್ರಾಪಾತಯುಕ್ತೋ ಯಃ ಸೋಮವಾರಃ ಶಿವೇ ತದಾ .. 74..

ಸಹಸ್ರಾರ್ಕಗ್ರಹೈಸ್ತುಲ್ಯಃ ಸರ್ವಪಾಪಪ್ರಣಾಶಕೃತ್ .

ತಸ್ಮಿನ್ನಭ್ಯರ್ಚನಂ ಪುಣ್ಯಂ ಪ್ರಶಸ್ತಂ ಪ್ರೀತಿಕೃನ್ಮಮ .. 75..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಕಾರ್ತಿಕಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 21

ಕಾರ್ತಿಕಮಾಸಾರ್ಚನಂ .ವಾವೃತ್ತಶ್ಲೋಕಾಃ ..
- .. shrIshivarahasyam . mahAdevAkhyaH ekAdashamAMshaH . adhyAyaH 21

kArtikamAsArchanam . vAvRRittashlokAH ..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Kārtika māsa ಕಾರ್ತಿಕ ಮಾಸ. He mentions

about conducting Homamಹೋಮಂ during Kārtika Pūrṇimāಕಾರ್ತಿಕ ಪೂರ್ಣಿಮಾ and

worshiping Him on Somavāraಸೋಮವಾರ - especially those that are Somādrāpātayukta

ಸೋಮಾರ್ದ್ರಾಪಾತಯುಕ್ತ.
TheKārtikamāsakṛte ŚivaŚatāṣṭanāmaStotramಕಾರ್ತಿಕಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and theKārtikamāsakṛte ŚivaŚatāṣṭaNāmāvaliḥಕಾರ್ತಿಕಮಾಸಕೃತೇ ಶಿವಶತಾಷ್ಟನಾಮಾವಲಿಃ
comprising of 108 Names 108 ನಾಮಾನಿ of Śiva ಶಿವ, derived from the same can be

accessed from one of the links provided below.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 21 are presented on this page.

